
Shri Ganesha Stuti Agnikrita

ಅಗ್ನಿಕೃತಾ ಶ್ರೀಗಣೇಶಸ್ತುತಿಃ

.. ಶ್ರೀಗಣೇಶಾಯ ನಮಃ ..
ಅಗ್ನಿರುವಾಚ .

ನಮಸ್ತೇ ವಿಘ್ನನಾಶಾಯ ಭಕ್ತಾನಾಂ ಹಿತಕಾರಕ .

ನಮಸ್ತೇ ವಿಘ್ನಕರ್ತ್ರೇ ವೈ ಹ್ಯಭಕ್ತಾನಾಂ ವಿನಾಯಕ .. 34..

ನಮೋಮೂಷಕವಾಹಾಯ ಗಜವಕ್ತ್ರಾಯ ಧೀಮತೇ .

ಆದಿಮಧ್ಯಾಂತಹೀನಾಯಾದಿಮಧ್ಯಾಂತಸ್ವರೂಪಿಣೇ .. 35..

ಚತುರ್ಭುಜಧರಾಯೈವ ಚತುರ್ವರ್ಗಪ್ರದಾಯಿನೇ .

ಏಕದಂತಾಯ ವೈ ತುಭ್ಯಂ ಹೇರಂಬಾಯ ನಮೋ ನಮಃ .. 36..
ಲಂಬೋದರಾಯ ದೇವಾಯ ಗಜಕರ್ಣಾಯ ಢುಂಢಯೇ .

ಯೋಗಶಾಂತಿಸ್ವರೂಪಾಯಯೋಗಶಾಂತಿಪ್ರದಾಯಿನೇ .. 37..

ಯೋಗಿಭ್ಯೋಯೋಗದಾತ್ರೇ ಚಯೋಗಿನಾಂ ಪತಯೇ ನಮಃ .
ಚರಾಚರಮಯಾಯೈವ ಪ್ರಣವಾಕೃತಿಧಾರಿಣೇ .. 38..

ಸಿದ್ಧಿಬುದ್ಧಿಮಯಾಯೈವ ಸಿದ್ಧಿಬುದ್ಧಿಪ್ರದಾಯಕ .

ಸಿದ್ಧಿಬುದ್ಧಿಪತೇ ತುಭ್ಯಂ ನಮೋ ಭಕ್ತಪ್ರಿಯಾಯ ಚ .. 39..

ಅನಂತಾನನ ದೇವೇಶ ಪ್ರಸೀದ ಕರುಣಾನಿಧೇ .

ದಾಸೋಽಹಂ ತೇ ಗಣಾಧ್ಯಕ್ಷ ಮಾಂ ಪಾಲಯ ವಿಶೇಷತಃ .. 40..
ಧನ್ಯೋಽಹಂ ಸರ್ವದೇವೇಷು ದೃಷ್ಟ್ವಾ ಪಾದಂ ವಿನಾಯಕ .

ಕೃತಕೃತ್ಯೋ ಮಹಾಯೋಗೀ ಬ್ರಹ್ಮಭೂತೋ ನ ಸಂಶಯಃ .. 41..
ಯದಿ ಪ್ರಸನ್ನಭಾವೇನ ವರದೋಽಸಿ ಗಜಾನನ .

ತದಾ ಮಾಂ ಶಾಪಹೀನಂ ತ್ವಂ ಕುರು ದೇವೇಂದ್ರಸತ್ತಮ .. 42..

ತವ ಭಕ್ತಿಂ ದೃಢಾಂ ದೇಹಿಯಯಾಮೋಹೋ ವಿನಶ್ಯತಿ .

ತವ ಭಕ್ತೈಃ ಸಹಾವಾಸೋ ಮಮಾಸ್ತು ಗಣನಾಯಕ .. 43..

ಯದಾ ಸಂಕಟಸಂಯುಕ್ತಸ್ತದಾ ಸ್ಮರಣತಸ್ತವ .

ನಿಃಸಂಕಟೋಽಹಮತ್ಯಂತಂ ಭವಾಮಿ ತ್ವತ್ಪ್ರಸಾದತಃ .. 44..
ಏವಮುಕ್ತ್ವಾ ಗಣಾಧೀಶಂ ಪ್ರಣತೋ ಭಕ್ತಿಸಂಯುತಃ .
ತಮುವಾಚ ಗಣಾಧ್ಯಕ್ಷೋ ಭಕ್ತವತ್ಸಲಭಾವತಃ .. 45..

(ಫಲಶ್ರುತಿಃ)
ಗಣೇಶ ಉವಾಚ .

ತ್ವಯಾ ಕೃತಮಿದಂ ಸ್ತೋತ್ರಂ ಮಮ ಪ್ರೀತಿವಿವರ್ಧನಂ .

ಭವಿಷ್ಯತಿ ನೃಣಾಂ ಚೈವ ಶೃಣ್ವತಾಂ ಪಠತಾಂ ಸದಾ .. 46..

ಯಂಯಂ ಚಿಂತಯಸೇ ಕಾಮಂ ತಂ ತಂ ದಾಸ್ಯಾಮಿ ಶಾಶ್ವತಂ .

ಭಕ್ತಿಭಾವೇನ ಸಂತುಷ್ಟೋ ಭೃಶಂ ಸ್ತೋತ್ರೇಣ ಸಂಸ್ಥಿತಃ .. 47..
ಮದೀಯಾ ಭಕ್ತಿರಚಲಾ ಭವಿಷ್ಯತಿ ಸದಾಽನಘ .

ಸಂಕಟಂ ಸ್ಮರಣೇನೈವ ಮದೀಯೇನ ವಿನಶ್ಯತಿ .. 48..

ಇತಿ ಅಗ್ನಿಕೃತಾ ಶ್ರೀಗಣೇಶಸ್ತುತಿಃ ಸಂಪೂರ್ಣಾ ..

ದ್ವಾದಶಸ್ತೋತ್ರಂ
- ..ಮುದ್ಗಲಪುರಾಣಂ ದ್ವಿತೀಯಃ ಖಂಡಃ .ಅಧ್ಯಾಯಃ 40 . 2.40. 34-48..

- .. mudgalapurANaM dvitIyaH khaNDaH . adhyAyaH 40 . 2.40. 34-48..

Proofread by Yash Khasbage, Preeti Bhandare

Shri Ganesha Stuti Agnikrita

pdf was typeset on June 4, 2024

Please send corrections to sanskrit@cheerful.com

2 sanskritdocuments.org


	Document Information
	Document Text
	Document Credits

